Nafarroako Parlamentuko Mahaiak, 2017ko irailaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Rubén Velasco Fraile jaunak aurkeztutako galdera, Nafarroako Gobernuak bizilagun-erkidegoetan energia alorreko trantsizioari laguntzeko eginen dituen urratsei buruzkoa eta energia berriztagarrietako murrizketa berriaren aitzineko jarrerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko irailaren 11n

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu talde parlamentarioari atxikitako foru parlamentari Rubén Velasco Fraile jaunak, Legebiltzarreko Erregelamenduan ezarritakoaren babesean, honako galdera hau egiten du, Nafarroako Gobernuak idatziz erantzun dezan:

Konstituzio Auzitegiaren epaia ikusirik, zer urrats eginen ditu Nafarroako Gobernuak, bizilagun-erkidegoetan energia alorreko trantsizioari laguntzeko? Zer jarrera du Nafarroako Gobernuak Alderdi Popularraren gobernuari buruzko informazioak direla-eta, energia berriztagarrietarako beste murrizketa bat izanen dela aditzera ematen dutenak, 9.000 nafar inbertsore txiki ukituko dituena?

Iruñean, 2017ko ekainaren 28an

Foru parlamentaria: Rubén Velasco Fraile

